
Tgei ei ina buna scola?
da Martin Mathiuet

A caschun dil giubileum da 15 onns Scola

mercantila Glion ha prof. dr. R. Dubs, anteriur

professer alla Scola'aulta da s. Gagl, referiu

ils 17 da fevrer 2005 avon scolarAs, scolastAs,

geniturs e patruns dils emprendistAs sur dil

tema «Tgei ei ina buna scola?» Il Fegl scolastic

ei staus presents e resumescha:

R. Dubs parta dil fatg che la premissa indi-

spensabla e primara per ina buna scola ei

inA scolastA ch'instrueschi sin fetg ault

nivo dil fatg e drova situativamein la dretga

metoda, la didactica adequata ed in fin
sentiment per il/la singulA scolarA.

Ultra da quei pretenda R. Dubs sis puncts

per ina buna scola:

1. Agen profil

Quei profil ha da vegnir elaboraus cun in-

volver tuts pertuccai (scolarAs, scolastAs,

direcziun, cussegl da scola e geniturs), de-

cidius e realisaus consequentamein dalla

direcziun e dil collegi. Quei process pretenda

che mintga scola lavuri vid il svilup da

l'atgna scola e defineschi leu dar e bein e

communicheschi obligaziuns communablas

e libertads transparentamein. Senza desa-

vuar las reglas normativas lubescha quella
definiziun a mintga scola da risguardar par-
ticularitads localas, communalas e regiuna-

las. Quei profil meina a pli gronda identifi-
caziun dils purtaders dalla scola cun il me-

naschi.

2. Bien etos

Ils scolasts e las scolastas d'ina buna scola

ein buca mo instruiders da savida mobein

coopereschan e s'engaschan era per gl'entir
menaschi da scola. Els procuran per ina buna

cultura da menaschi. Quei engascha-

ment sto vegnir coordinaus e repartius d'in
menader da scola che procura ch'il pensum
ei divergius adequatamein. En quei grau ei

da risguardar las habilitads e forzas da

mintga singul e buca sur- ni sutdumandar

scolastAs. Per saver ademplir adequatamein

quell'incumbensa drova ei ina discar-

ga dil pensum d'instrucziun!

3. Prestaziun

Ina buna scola pretenda dils scolars e dallas

scolaras fetg bia prestaziun. Quella no-

ziun «prestaziun» sto denton vegnir capida

differenziadamein; buca mo reproducziun
da savida ei necessari, anzi cumpetenzas

socials, transfer da savida, intelligenza per-

sunala, motivaziun, bunaveglia da prestaziun,

engaschament ed interess persunal,

conduita, etc.

4. Uorden e disciplina

Ina buna scola elaborescha reglas raschu-

neivlas ed adequatas e procura che quellas

vegnan risguardadas da tutTAs. Las sanc-

ziuns che succedan tier negligientschas ni

surpassaments ein claras, egualas per tuts
ed enconuschentas. Quella transparenza

scaffescha motivaziun e cuntentientscha.

5. Communicaziun e collaboraziun

Il collegi d'ina buna scola funcziunescha

sin ault nivel communicativ e la collabora-

ziun ei destinada per augmentar Ia qualitad

dalla scola e dall'instrucziun. Quei succeda

sin basa d'evaluaziuns, da scolaziun e d'ac-

ziun. En quei grau drova ei buca ton

statistica mobein dapli cooperaziun constructs

e nunbirocratica cun claras cunvegnas.

6. Leadership

Ina buna scola dispona d'ina direcziun/

d'inA menader/-ra che ha la habilitad per-

sunala, sociala e causala da menar ina scola

cun magisters, scolarAs, geniturs, cussegl

da scola zun heterogens. Alla direcziun

gartegia ei d'elaborar finamiras cumineiv-

las, da decider, d'intermediar e sviluppar vi-

siuns, formular concepts, realisar programs

ed evaluar prestaziuns ed acziuns construc-

tivamein. Il Leadership ha gronda empatia

ed ina structura persunala positiva. El ei

manager e menader!

SCHUL-

